
				এই পাতাটির মুদ্রণ সংশোধন করা প্রয়োজন। 
ছোটদের রামায়ণ و ریا
“মহারাজ আপনার শত্রু রামকে সামান্য মানুষ মনে করিবেন না, আর র্তাহার সৈন্যও অসংখ্য । আপনি সীতাকে ফিরাইয় দিয়া তাহার সঙ্গে সন্ধি করিয়া ফেলুন।”
শুক ও সারণের কথায় রাবণ জ্বলিয়া উঠিল এবং তাহাদিগকে তিরস্কার করিয়া তাড়াইয়া দিল ।
ইহার পর রাবণ কৌশলে সীতাকে বশে আনিবার জন্য চেষ্টা করিতে লাগিল। লঙ্কায় একট। যাদুকর রাক্ষস ছিল তাহার নাম ‘বিদ্যুজিহব । রাবণ তাহাকে বলিল, “তুমি রামের মাথার মত একটা মাথা আর রামের ধনুকের মত একটা ধনুক তৈয়ার করিয়! লইয়া সীতার কাছে চল ; আমি তোমার পশ্চাতে ঘাইতেছি ” ।
রাজার যেমন আদেশ, বিদ্যুজিব তাঁহাই করিল । সে অশোক-বনে সীতার কাছে ঘাইতে না ঘাইতেই রাবণও সেখানে গিয়া উপস্থিত। রাবণ সীতাকে সেইNমুণ্ড আর ধনুক দেখাইয়া বলিল, “সীতা, এই দেখ রামের মুণ্ড আর ধনুক । রামকে আমার সৈন্যেরা মারিয়া ফেলিয়াছে । এখন আর ভাবিয়া কি ফল ! তুমি আমার রাণী হইয় থাকিবে এস।”
সীতা উহা সত্য সত্যই রামের মুণ্ড ভাবিয়া শোকে
একেবারে অধীর হক্টলেন । বিভীষণের স্ত্রী সরমা সীতাকে

